Vendim nr. 65, datë 15.07.2009


Kolegji i Gjyqtarëve të Gjykatës Kushtetuese të Republikës së Shqipërisë, i përbërë nga:
Fehmi Abdiu,


Anëtar  i Gjykatës Kushtetuese

Sokol Berberi,
             Anëtar  i

“
Xhezair Zaganjori,
            Anëtar   i

“
në datë 15.07.2009, mori në shqyrtim paraprak kërkesën me nr.65 Akti, që i përket:

K Ë R K U E S:    
ARLINDA BASHA  
O B J E K T I: 
Shfuqizimin si antikushtetues të vendimeve nr.4327, datë 17.07.2006 Gjykatës së Rrethit Gjyqësor Tiranë;  nr.928, datë  06.07.2007 të Gjykatës së Apelit Tiranë; nr.00-2009-134, datë 26.02.2009 të Kolegjit Civil të Gjykatës së Lartë.

Kolegji i Gjykatës Kushtetuese pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:

Kërkuesja, me Urdhërin nr.2016/1 datë 14.02.2005 të Drejtorisë së Qarkut Tiranë është emëruar në detyrën “Trup Shërbimi në Sigurimin e Objektit në Repartin e Autopatrullave Shqiponja”. Me propozim të Këshillit Rajonal Emërues pranë Drejtorisë së Policisë së Qarkut Tiranë, bazuar në nenet 19, 20 të ligjit “Për policinë e shtetit”, me urdhërin nr.7731, datë 11.04.2006 të Drejtorit të Policisë së Qarkut Tiranë, vendoset përjashtimi nga rradhët e policisë me motivacionin “pranim në kundërshtim me kriteret e parashikuara nga ligji. Daja dhe tezja e saj janë persona me aktivitet kriminal, të shpallur në kërkim që prej vitit 2004”. Ky urdhër është kundërshtuar nga kërkuesja në Gjykatën e Rrethit Gjyqësor Tiranë, e cila me vendimin 4327, datë 11.07.2006 vendosi rrëzimin e kërkesë-padisë. Vendimi u la në fuqi edhe nga Gjykata e Apelit Tiranë. Kolegji Civil i Gjykatës së Lartë vendosi mospranimin e rekursit për shqyrtim.


Kërkuesja pretendon se është larguar nga forcat e policisë në kundërshtim me dispozitat kushtetuese dhe ato të KEDNJ, pasi nuk ka asnjë provë shkresore që vërteton se ajo është marrë në punë në kundërshtim me kërkesat e ligjit. Sipas saj, nuk ka akte që përcaktojnë rrethin apo brezin e lidhjeve familjare për të cilat duhet të mbajë përgjegjësi punonjësi i policisë së shtetit dhe se akti nënligjor i Ministrisë së Rendit Publik nr.132, datë 21.03.1993, të cilit i referohet Drejtoria e Policisë së Shtetit është nxjerrë në zbatim të ligjit nr.7504, datë 30.07.1991 “Për Policinë e Shtetit”, i cili është abroguar me hyrjen në fuqi të ligjit të ri nr.8533, datë 25.11.1999.

Kolegji i Gjykatës Kushtetuese çmon se pretendimet e kërkueses janë të pabazuara. Duke iu referuar vendimeve gjyqësore, Kolegji konstaton se shkaku i përjashtimit nga rradhët e policisë ka qenë jo vetëm lidhja familjare me dy persona të shpallur në kërkim për aktivitet kriminal, por edhe fakti që kërkuesja është pranuar në forcat e policisë nën moshën e kërkuar nga ligji, pra pa mbushur moshën 19 vjeç. Të dyja këto fakte janë vlerësuar gjatë kontrollit nga gjykatat e zakonshme. 

Kolegji i Gjykatës Kushtetuese rithekson se pretendimet që kanë të bëjnë me mënyrën e vlerësimit të fakteve dhe provave nga gjykatat e zakonshme janë në kompetencën ekskluzive të tyre dhe jo të kësaj Gjykate.  

Për sa më lart, Kolegji i Gjykatës Kushtetuese nuk konstatoi ndonjë shkelje gjatë shqyrtimit gjyqësor të zhvilluar nga gjykatat e zakonshme, të tilla që të kenë bërë procesin të parregullt nga pikëpamja e nenit 42/2 të Kushtetutës.
PËR KËTO ARSYE;
Kolegji i Gjykatës Kushtetuese të Republikës së Shqipërisë, në bazë të nenit 131/f të Kushtetutës së Republikës së Shqipërisë dhe nenit 31/2 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

